КОМИ РЕСПУБЛИКАЛӦН ОЛАНПАС

«Коми Республикаын канму социальнӧй отсӧг сетӧм йылысь» Коми Республикаса Оланпасӧ  вежсьӧмъяс пыртӧм йылысь
Примитӧма Коми Республикаса
Каналан Сӧветӧн                     


2015 вося косму тӧлысь 16 лунӧ
1 статья. Пыртны «Коми Республикаын канму социальнӧй отсӧг сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3766 ст.; 2006, 7 №, 4506 ст.; 8 №, 4516 ст.; 2007, 3 №, 4743 ст.; 4 №, 4779 ст.; 6 №, 4851 ст.; 8 №,  4935 ст.; 2008, 2 №,  8 ст.; 9 №,  406 ст.; 2009, 41 №, 761 ст.; 49 №, 991 ст.; 2012,  6 №, 147 ст.; 7 №, 171 ст.; 2013, 18 №, 367 ст.; 32 №, 593 ст.; 2014, 17 №, 317 ст.; 33 №, 676 ст.) татшӧм вежсьӧмъяс:

1. 2 статьялӧн 1 юкӧнса 1 пунктӧ содтыны татшӧм сюрӧса "в4" пунктув:

"в4) гражданалы, кодъяс олӧны ойдӧм улӧ веськалысь олан пунктъясын, кодъяс кырымалісны эмбур страхуйтан сёрнитчӧмъяс, кутшӧмъяс серти страхуйтӧны лоны вермана эмбур воштӧм (бырӧм), жуглӧм, эмбур страхуйтан сёрнитчӧм серти страхӧвӧй премия мындаын компенсацияӧн социальнӧй мынтӧм;".

2. 3 статьяын:

1) 1 юкӧнӧ содтыны татшӧм сюрӧса 35 пункт:

"35) социальнӧй мынтӧм, кутшӧмӧс индӧма тайӧ Оланпаслӧн 2 статьяын 1 юкӧнлӧн 1 пунктса "в4" пунктулын, – лӧсялана эмбур страхуйтан сёрнитчӧм серти страхӧвӧй премия мындаын, но 5 000 шайтысь абу унджык;";

2) 2 юкӧн гижны тадзи:
"2. Канму социальнӧй отсӧглысь мындасӧ, пенсия дорӧ дінму социальнӧй содтӧд сьӧм да тайӧ Оланпаслӧн 2 статьяса 1 юкӧнлӧн 1 пунктса  "в4" пунктулын индӧм социальнӧй мынтӧм кындзи, индексируйтӧ Коми Республикаса Оланпас.".
3. 5 статьяӧ содтыны татшӧм сюрӧса 7 юкӧн:

"7. Ойдӧм улӧ веськалысь олан пунктъяслысь лыддьӧгсӧ индӧ Коми Республикаса Веськӧдлан котыр.".
2 статья. Тайӧ Оланпасыс вынсялӧ 2015 вося ода-кора тӧлысь 1 лунсянь.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧмсӧ.
Коми Республикаса Юралысь



 

       В.М. Гайзер

Сыктывкар

2015 вося косму тӧлысь 27 лун

